ՏԵՂԵԿԱՆՔ-ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԱՆՇԱՐԺ ԳՈՒՅՔԸ ԸՆԴՈՒՆԵԼՈՒ ԵՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1. Իրավական ակտի ընդունման անհրաժեշտությունը։
	Որոշման նախագծի ընդունումը պայմանավորված է Հայաստանի Հանրապետության կառավարության 2024 թվականի մայիսի 2-ի N 646-Ա որոշմամբ ՀՀ պաշտպանության նախարարությանն ամրացված՝ Լոռու մարզի Տաշիր համայնքի Սարատովկա գյուղի գ.Գետավան 1-ին փողոց 33 օդանավակայան հասցեում գտնվող գույքի հետագա շահագործման համար անհրաժեշտ հարակից թվով 9 միավոր հողատարածքները Տաշիր համայնքի ավագանու համապատասխան որոշումների համաձայն որպես նվիրատվություն ընդունելու, ինչպես նաև նշված հողատարածքներն ու մեկ միավոր պետական սեփականություն հանդիսացող հողամասը ՀՀ պաշտպանության նախարարությանն ամրացնելու անհրաժեշտությամբ:
	2. Ընթացիկ իրավիճակը և խնդիրները։
	Հայաստանի Հանրապետության կառավարության 2024 թվականի մայիսի 2-ի N 646-Ա որոշմամբ ՀՀ պաշտպանության նախարարությանն ամրացված՝ Լոռու մարզի Տաշիր համայնքի Սարատովկա գյուղի գ.Գետավան 1-ին փողոց 33 օդանավակայան հասցեում գտնվող անշարժ գույքն ամրացվել է ՀՀ պաշտպանության նախարարությանը: Վերոնշյալ որոշմամբ հանձնված գույքի վերակառուցման և արդիականցման նպատակով առաջացել է հարակից՝ 9 միավոր համայնքային և 1 միավոր պետական սեփականություն հանդիսացող հողամասերը նույնպես ՀՀ պաշտպանության նախարարությանն ամրացնելու անհրաժեշտություն: Նշված խնդիրը կարող է կարգավորվել համայնքային սեփականության հողամասերը Հայաստանի Հանրապետությանը որպես նվիրատվություն տրամադրելու և դրանք, ինչպես նաև պետական սեփականություն հանդիսացող հողամասը ՀՀ պաշտպանության նախարարությանն ամրացնելու միջոցով: Համայնքային սեփականություն հանդիսացող հողամասերի մասով համայնքի ավագանին արդեն իսկ կայացրել է համապատասխան որոշումներ:
	3. Կարգավորման նպատակը և բնույթը։
	Որոշման նախագծի համաձայն՝ Հայաստանի Հանրապետությանը նվիրվող հողամասերն ընդունվում են որպես Հայաստանի Հանրապետության սեփականություն, և դրանք, ինչպես նաև պետական սեփականություն հանդիսացող 1 միավոր հողամասն ամրացվում է Պաշտպանության նախարարությանը:
	4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխություններ ։
	Ոորոշման նախագծի ընդունումը 2026թ. պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում, քանի որ ՀՀ պաշտպանության նախարարությանն ամրացվող հողամասերի հետագա շահագործման արդյունքում նախատեսվող ծախսերն իրականացվելու են Լոռու մարզի Տաշիր համայնքի Սարատովկա գյուղի գ.Գետավան 1-ին փողոց 33 օդանավակայանի հետագա վերակառուցման,  արդիականացման և շահագործման շրջանակներում:
	6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և /կամ/ այլ ռազմավարություններ 
	Որոշման նախագիծը կապված է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» բաժնի 5-րդ պարբերության և 3-րդ կետի պահանջների ապահովման հետ, ի դեմս՝ կառուցել ապագայի բանակ՝ իր սպառազինությամբ, կառավարման և ղեկավարման միասնական ավտոմատացված համակարգով, կազմկառուցվածքով և պատերազմավարական եղանակներով և Զինված ուժերի և հաստիքային կառուցվածքի բարելավման միջոցով հասնելու արդյունավետության բարձրացման, մասնավորապես մեծ շարժունակությամբ օժտված մարտական կազմավորումների ձևավորման կատարման:

